
KOMUNIKATË PËR SHTYP 

Mbledhësit e parë joformalë të mbeturinave pranohen ligjërisht në 
Maqedoni 
 
Më 9 qershor 2011, 19 mbledhës joformalë të mbeturinave kanë nënshkruar kontratë 
me Ndërmarrjen publike komunale “Higjiena komunale” (NPK) dhe kanë marrë kartela 
të identifikimit, me çka njihen ligjërisht për aktivitetet e tyre. Projekti i USAID-it për 
reciklimin e plastikës, në bashkëpunim më NPK-në dhe PAKOMAK-un (kompania e parë 
e autorizuar për menaxhimin e mbeturinave të paketuara) ka organizuar ceremoni të 
nënshkrimit, për shënimin e këtij zhvillimi të ri për industrinë recikluese të Maqedonisë. 
 
“Për herë të parë, aktivitetet e mbledhësve joformalë të mbeturinave po njihen si biznes 
zyrtar. Industria e reciklimit në Maqedoni ka potencial të madh, jo vetëm për gjenerimin 
e të hyrave për mbledhësit e mbeturinave, por edhe për vlerën e shtuar dhe prodhimin 
e mallrave nga materialet e recikluara. Duke marrë pjesë në trajnime, mbledhësit kanë 
fituar njohuri të reja për industrinë e reciklimit dhe i kanë përmirësuar aftësitë e tyre 
afariste” ka cekur Joseph Lessard, Drejtor i USAID-it për zhvillim ekonomik.  
 
Mijëra njerëz nga Maqedonia jetojnë nga mbledhja joformale e materialeve të 
reciklueshme. Një prej sfidave më të mëdha gjatë miratimit të ligjit për paketimin dhe 
paketimin e mbeturinave ka qenë si të inkorporohen mbledhësit joformalë në sistemin e 
menaxhimit formal të mbeturinave. Deri tani, mbledhësit e këtillë janë konsideruar si të 
papërputhshëm me sistemin modern me menaxhimit të mbeturinave. Si rezultat i 
përpjekjeve të Projektit të USAID-it për reciklimin e plastikës, për herë të parë të gjithë 
partnerët relevantë kanë kuptuar që mbledhësit joformalë mund të jenë pjesë integrale 
e sistemit formal të menaxhmentit të mbeturinave dhe janë dakorduar të 
bashkëpunojnë për zgjidhjen e çështjeve sociale, shëndetësore, të punësimit dhe 
çështjeve të menaxhimit të mbeturinave.  
 
SHËNIM PËR REDAKTORËT: 
 
Prej vitit 2005, Projekti i USAID-it për reciklimin e plastikës ka investuar rreth $1.3 milionë për 
zhvillimin e industrisë së reciklimit në Maqedoni. Në fazën e tretë, Projekti ka në shënjestër 500 
mbledhës joformalë në pesë komuna, duke u fokusuar në rritjen e njohurisë së tyre dhe aftësive 
themelore të biznesit, negociatat me kompanitë-blerëse, masat shëndetësore dhe të sigurisë 
gjatë menaxhimit me mbeturinat, procedurat e regjistrimit dhe legjislacionin. Partnerët e projektit 
e përfshijnë edhe Ministrinë e punës dhe politikës sociale, Qytetin e Shkupit, NPK Higjiena 
Komunale, PAKOMAK, Qytetin e Shkupit, Tetovën, Kumanovën, Strumicën dhe Manastirin, si dhe 
OJQ-të rome nga komunat e cekura.  
 



 
 

 
 

Që nga viti 1993, populli amerikan ka investuar rreth $500 milionë në Maqedoni përmes USAID-it. 
USAID është duke implementuar projekte me të cilat krijohen vende të punës, zvogëlohet 
korrupsioni dhe përgatiten studentët e Maqedonisë për forcën e punës. Nismat si këtilla e 
përmirësojnë cilësinë e arsimit dhe e përkrahin tranzicionin e Maqedonisë drejt demokracisë 
stabile dhe prosperuese. USAID siguron ndihmë ekonomike dhe humanitare për më tepër se 100 
shtete. Për më tepër informata, ju lutemi vizitoni: http://macedonia.usaid.gov/  
 


